
Din il-kawza hija dwar I-gholi ta’ hajt li jifred zewg fondi.

I¢-¢itazzjoni tghid illi [-atturi huma s-sidien tal-fond
Aphrodite, fi Triq Alessio Erardi, Haz Zabbar, u |I-konvenuti
huma s-sidien tal-fond Paradise fl-istess triq, li jmiss mal-
fond ta’ l-atturi. Flimkien mac-citazzjoni l-atturi esebew
pjanta® li turi I-bejt tal-fond taghhom minn fug u mill-genb.
Ighidu illi fil-livell tal-bejt, i¢c-¢int li jifred iz-zewg fondi fil-
parti immarkata A sa B u murija bil-blu fuq il-pjanta ma
ghandux il-gholi li trid il-ligi, u ghalhekk huma ghandhom
il-jedd illi jghollu dik il-parti tac-cint bi tliet filati ohra, waqt
illi fil-parti immarkata B sa C u murija bl-ahmar i¢-éint ukoll
ma ghandux il-gholi li trid il-ligi u huma ghandhom il-jedd

! Fol. 6.

ighollu dik il-parti b’seba’ filati ohra. ll-konvenuti, izda,
minghajr raguni tajba fil-ligi, ma jridux illi I-atturi jghollu ¢-
cint.

Barra minn hekk, il-konvenuti wkoll ma jridux inehhu I-
kanen ta’ l-ilma taghhom imqgeghdin fuqg l-oghla filata li
hemm illum fuq il-parti indikata minn C sa D, u murija bl-
ahdar fuq il-pjanta, b’mod illi l-atturi ma jistghux jingdew
bil-jedd taghhom li jghoddu dik il-parti tac-Cint bi tliet filati
ohra. ll-konvenuti ghamlu wkoll struttura jew hajt ta’ I-
injam fuq il-parti indikata B sa C u murija bl-ahmar, b’mod
illi l-atturi ma jistghux jingdew bil-jedd taghhom |i jghollu
dik il-parti b’seba’ filati ohra.

Billi ghalxejn sejhu lill-konvenuti b’ittra uffi¢jali tad-29 ta’
Lulju 2003, |-atturi fethu din il-kawza u qeghdin jitolbu illi I-
gorti:

1. tghid illi l-atturi ghandhom jedd ighollu |-parti A sa B
tac-cint imsemmi fuq bi tliet filati ohra;

2. tghid illi I-atturi ghandhom jedd ighollu I-parti B sa C
tac-cint b’seba’ filati ohra;

3. tikkundanna lill-konvenuti sabiex, fi zmien qasir u
perentorju li jinghatalhom, inehhu I-kanen ta’ I-ilma minn
fuq il-parti C sa D tac-¢int, u, jekk jongsu, taghti lill-atturi s-
setgha li jaghmlu huma x-xoghlijiet mehtiega tant is-
sorveljanza ta’ perit li jinhatar ghalhekk, u l-ispejjez
ihallsuhom il-konvenuti;

4. tikkundanna lill-kkonvenuti sabiex, fi zmien qasir u
perentorju li jinghatalhom, inehhu l-istruttura jew hajt ta’ |-
injam minn fuq il-parti B sa C ta¢-¢int, u, jekk jongsu,
taghti lill-atturi s-setgha li jaghmlu huma x-xoghlijiet
mehtiega taht is-sorveljanza ta’ perit li jinhatar ghalhekk, u
l-ispejjez ihallsuhom il-konvenuti;

5. taghti lill-atturi s-setgha li jghollu |-parti tac-¢int minn A
sa B bi tliet filati ohra;

6. taghti lill-atturi s-setgha li jghollu |-parti tac-¢int minn B
sa C b’seba’ filati ohra;

7. tikkundanna lill-konvenuti jhallsu lill-atturi nofs |-ispejjez
li johorgu biex ighollu ¢-¢int; u

8. tikkundanna lill-konvenuti jhallsu l-ispejjez gudizzjariji,
fosthom dawk ta’ l-ittra uffic¢jali tad-29 ta’ Lulju 2003.
[I-konvenuti ressqu dawn |-e¢¢ezzjonijiet:

1. it-talbiet ta’ I-atturi huma “infondati fil-fatt u fid-dritt”;

2. il-hajt minn B sa C ma huwiex éint ta’ bejt izda haijt i
jifred il-btiehi tal-partijiet, u ghandu I-gholi li trid il-ligi fl-art.
408(a) tal-Kodici Civili;

3. il-fond tal-konvenuti jgawdi servitu ta’ “passagg ta’ ilma
permezz ta’ kanen” fuq il-hajt minn A sa B, u |-konvenuti
sabu dawk il-kanen fil-post meta xtraw il-fond aktar minn
ghaxar snin ilu, u matul dan iz-zmien gawdew is-servitu
pacifikament;

4. ic-Citazzjoni fiha talbiet ripetuti u zejda li setghu gew
evitati, fosthom it-talbiet 1 u 2, 3u 4, u5 u 6, li jservu biss
biex izidu ghalxejn l-ispejjez tal-kawza, u ghalhekk dawk |-
ispejjez ghandhom dejjem ibatuhom I-atturi, “jigri X’jigri”; u
5. ghalhekk it-talbiet ta’ I-atturi ghandhom jigu michuda bl-
ispejjez kontra taghhom.

[I-fatti li wasslu ghal din il-kawza graw hekk:

[I-fondi tal-partijiet imissu ma’ xulxin. ll-fond tal-konvenuti
nbena ghall-habta ta’ I-1980, qabel dak ta’ l|-atturi. |z-
zewq fondi, bejn wiehed u iehor fnofs it-tul tal-bini,
ghandhom bitha interna jew shaft kull wiehed, u dawn il-
btiehi jmissu ma’ xulxin, mifruda b’hajt gholi sa angas mill-
invell tal-bejt. IlI-bjut huma mifruda minn xulxin b’¢int, hlief
fil-parti fejn hemm il-btiehi, ghax fdik il-parti, li hija murija
bhala B-C fuq il-pjanta esebita mac¢-¢itazzjoni, il-bjut ma
jmissux ma’ xulxin billi huma mifruda bil-wisa’ tal-btiehi.
ll-parti tac-cint murija bhala A-B ma ghandhiex I|-gholi li
trid il-ligi fl-art. 427 tal-Kodiéi Civili:

427. (1) Dak li min fil-bini tieghu ghandu tarag li jiehu
ghall-bejt, ghandu jgholli, spejjez tieghu, il-hajt divizorju sa
metru u tmenin ¢entimetru mill-invell tal-bejt.

(2) ll-bi¢ca tal-hajt li tizdied il fug mill-invell tal-bejt
ghandha tkun ta’ l-istess hxuna tal-hajt divizorju minn dak
l-invell ’l-isfel.

(3) Jekk kull wiehed miz-zewg girien ghandu tarag li

jiehu ghall-bejt tieghu, kull wiehed minnhom jista’ jgieghel
lill-iehor johrog in-nofs ta’ I-ispiza mehtiega biex jitgholla I-
hajt divizorju kif jinghad hawn fuq.
Fuq il-wic¢ ta’ dik il-parti ta¢-¢int ghaddejjin xi kanen ta’ I-
iIma tal-konvenuti, u ¢-¢int ma jistax joghla sal-gholi li trid
il-ligi jekk gabel ma jitnehhewx dawk il-kanen. Il-konvenuti
jghidu illi dawk il-kanen geghdin hemm bis-sahha ta’
servitu ta’ “passagg ta’ ilma permezz ta’ kanen” li jgawdi |-
fond taghhom.

Ma ntweriex illi z-zew§ fondi darba kienu ta’ Il-istess sid,
sabiex is-servitu tkun setghet tnisslet bid-destinazzjoni ta’
sid ta’ zewg fondi, u I-konvenuti langas ma wrew titolu li
bis-sahha tieghu tnisslet is-servitu. Langas ma setghet is-
servitu nholgot bi preskrizzjoni, ghax sabiex servitu
tinkiseb bi preskrizzjoni hu mehtieg il-pussess ghal zmien
ta’ mhux angas minn tletin sena?, wagqt illi |-fond tal-
konvenuti nbena madwar |-1980, angas minn tletin sena
ilu.  Fil-fatt il-konvenuti, bin-nota taghhom tat-13 ta’
Settembru 2004, irrinunzjaw ghall-e¢cezzjoni ta’
preskrizzjoni.
L-atturi ghalhekk ghandhom jedd illi jgieghlu lill-konvenuti
jnehhu I-kanen minn fuq il-wi¢¢ ta¢-cint u johorgu nofs I-
ispiza mehtiega sabiex il-parti ta¢-Cint minn A sa B
titgholla sa metru u tmenin ¢entimetru mill-invell tal-bejt.
ll-parti B-C ma hijiex ¢int li jifred zewgt ibjut izda haijt i
jifred zewgt ibtiehi, u ghalhekk I-gholi taghha ghandu jkun
kif irid |-art. 408(a) tal-Kodiéi Civili:

408. ll-hajt li jagsam zew btiehi, gonna jew ghelieqi,
jista’ jinbena tas-sejjieh, izda ghandu jkun -
(@) gholi tliet metri u nofs, jekk ikun bejn zewg btiehi,
jew bejn zewd gonna illi fihom I-aktar li jkun hemm sigar
tal-laring jew tal-lumi;

Dik il-parti tal-hajt ghandha I-gholi li trid il-ligi, u ghalhekk I-
atturi ma jistghux igieghlu lill-konvenuti johorgu nofs I-
ispejjez biex il-hajt joghla. Madankollu, l-atturi xorta
ghandhom il-jedd ighollu |-hajt, bil-kondizzjonijiet Ii jrid I-
art. 414 tal-Kodici Civili:

414. Kull komproprjetarju jista’ jgholli I-hajt komuni, izda
ghandu jhallas I-ispejjez mehtiega -
(@) ghat-titligh tal-haijt;
(b) biex tinzamm fi stat tajjeb ta’ tiswija I-bi¢¢a li tagbez
il-gholi tal-hajt komuni;
(©) biex isiru dawk ix-xoghlijiet li jkunu mehtiega sabiex
jerfghu I-piz li jizdied bit-titligh tal-hajt, b’mod li I-hajt jibqa’
gawwi xorta wahda.
Ghalhekk, it-talba ta’ l-atturi biex joghla |-hajt bejn il-btiehi
ghandha tintlaga’, izda mhux it-talba biex il-konvenuti
jhallsu nofs l-ispejjez. Sabiex ikun jista’ joghla I-hajt trid

2 Art. 462(1), Kod. ~iv.

titnehha I-istruttura li ghamlu I-konvenuti, u t-talba
ghalhekk ghandha tintlaga’ wkoll.

Nghaddu issa biex inqisu I-allegazzjoni tal-konvenuti illi t-
talbiet ta’ I-atturi huma ad semulationem tantum.

Tassew illi I-ligi ma taqdix lil min jingeda bil-jedd tieghu
mhux biex ihares interess legittimu tieghu izda biss biex
jaghmel hsara lil haddiehor. Min-naha I-ohra, ma zzommx
lil min jingeda bil-jedd tieghu si non animo vicini nocendi
sed suum agrum meliorem facendi id fecit. Imiss
ghalhekk lill-konvenuti li juru illi l-atturi mxew animo
nocendi.

Fil-fehma tal-qorti I-konvenuti b’ebda mod ma ghamlu din
il-prova. Ma ressqu ebda prova illi b’dak li jridu l-atturi
sejra tongsilhom b’mod apprezzabbli t-tgawdija tal-fond
taghhom, u langas ma gabu prova illi hemm rabta bejn |-
gholi tal-hitan u sahhithom. ll-qorti ghalhekk ma ssibx illi
t-tabiet ta’ I-atturi saru bi hsieb emulattiv.

Fadal li nqgisu l-e¢¢ezzjoni tal-konvenuti dwar I-ispejjez,
ghax geghdin ighidu illi xi talbiet kienu mtennija ghalxejn.
It-talbiet kienu mtennija ghax jolgtu zewg partijiet tac-cint
jew hajt Ili  ma jghoddux ghalihom I-istess
konsiderazzjonijiet. Ghalhekk kien mehtied li jsiru talbiet
dwar kull parti tac-Cint jew hajt, u t-talbiet ma sarux
ghalxejn.

Ghal dawn ir-ragunijiet il-qorti hekk taqta’ din il-kawza:

1. tichad |-e¢¢ezzjoni ta’ preskrizzjoni u |-e¢cezzjonijiet I-
ohrajn kollha tal-konvenuti;

2. tilga’ l-ewwel talba ta’ l-atturi billi tghid illi [-atturi
ghandhom jedd ighollu I-parti A sa B tac¢-¢int sal-gholi ta’
metru u tmenin ¢entimetru (1.80m) mill-invell tal-bejt;

3. tilga’ t-tieni talba billi tghid illi l-atturi ghandhom jedd
ighollu |-parti B sa C tal-hajt b’seba’ filati ohra, jew sal-
gholi li jkun dags metru u tmenin ¢entimetru (1.80m) mill-
invell tal-bejt, basta jharsu |-kondizzjonijiet |i jrid I-art. 414
tal-Kodici Civili;

4. tilga’ t-tielet talba billi tikkundanna lill-konvenuti sabiex,
fi zmien xahar millum, inehhu |-kanen ta’ I-ilma minn fuq il-
parti C sa D tac¢-¢int, u, jekk jongsu, taghti lill-atturi s-
setgha |i jaghmlu huma x-xoghlijiet mehtiega taht is-
sorveljanza u d-direzzjoni ta’ I-Arkitett Mario Cassar i
gieghed jinhatar ghalhekk, u l-ispejjez approvati mill-perit
ihallsuhom il-konvenuti;

5. tilga’ r-raba’ talba billi tikkundanna lill-konvenuti sabiex,
fi zmien xahar millum, inehhu l-istruttura jew hajt ta’ |-
injam minn fuq il-parti B sa C tac-¢int, u, jekk jongsu,
taghti lill-atturi s-setgha |i jaghmlu huma x-xoghlijiet
mehtiega taht is-sorveljanza u d-direzzjoni ta’ Il-istess
perit, u l-ispejjez approvati mill-perit ihallsuhom il-
konvenuti;

6. tilga’ I-hames talba billi taghti lill-atturi s-setgha li, tanht
is-sorveljanza u d-direzzjoni ta’ l-istess perit, ighollu |-parti
tac-¢int minn A sa B sal-gholi ta’ metru u tmenin
¢entimetru (1.80m) mill-invell tal-bejt;

7. tilga’ s-sitt talba billi taghti lill-atturi s-setgha li, taht is-
sorveljanza u d-direzzjoni ta’ I-istess perit, ighollu I-parti
ta¢-¢int minn B sa C b’seba’ filati ohra jew sal-gholi li jkun
dags metru u tmenin ¢entimetru (1.80m) mill-invell tal-bejt,
basta jharsu I|-kondizzjonijiet li jrid l-art. 414 tal-Kodici
Civili;

8. tilga’ s-seba’ talba izda biss billi tikkundanna lill-
konvenuti jhallsu lill-atturi  nofs I-ispejjez illi, bl-
approvazzjoni tal-perit, johorgu biex ighollu I-parti A sa B
tac-¢int, billi I-ispejjez biex toghla I-parti B sa C ghandhom
ihallsuhom kollha l|-atturi; u

9. tikkundanna lill-konvenuti jhallsu l-ispejjez gudizzjarij,
fosthom dawk ta’ l-ittra ufficjali tad-29 ta’ Lulju 2003, izda
d-drittijiet tal-perit ghandhom jingasmu bin-nofs bejn il-
partijiet.

< Sentenza Finali >

